
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023  ԹՎԱԿԱՆԻ
 ՕԳՈՍՏՈՍԻ 17-Ի N1411-Ա ՈՐՈՇՄԱՆ ՄԵՋ  ԼՐԱՑՈՒՄ ԿԱՏԱՐԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

       
	           1. ՀՀ ֆինանսների նախարարություն
	15.03.2024թ.

	
	N 01/8-2/5532-2024

	Դիտողություններ և առաջարկություններ չունի։

	          2. Վարչապետի աշխատակազմի սոցիալական հարցերի վարչություն
	03.04.2024թ.

	
	N 02/16.11/12074-2024

	Կառավարության 17․08․2023թ N 1411-Ա որոշմամբ (այսուհետ՝ որոշում) ք. Երևան, Խանջյան փ. 9 հասցեում գտնվող և «Ճարտարապետության և շինարարության Հայաստանի ազգային համալսարան» հիմնադրամին (այսուհետ՝ հիմնադրամ) անհատույց օգտագործման իրավունքով տրամադրված գույքի կազմից առանձնացված՝ քաղ. Երևան, Խանջյան փ. 9/6 հասցեում գտնվող, 794 քառ. մետր մակերեսով շենք-շինությունները և դրանց զբաղեցրած, օգտագործման ու սպասարկման համար հատկացված 0,15 հեկտար մակերեսով հողամասը (այսուհետ՝ գույք)  հետ է վերցվել և մրցույթով օտարվել է «Իգդիր քոնսթրաքշն» ՍՊԸ-ին: Վերջինս, ըստ նախագծի հիմնավորման, դիմել է ՀՀ ՏԿԵՆ պետական գույքի կառավարման կոմիտե՝ խնդրելով որոշման 5-րդ կետի 4)-րդ ենթակետի դ․ պարբերությունում կատարել լրացում՝ սահմանելով, որ օտարվող գույքի պետության օգտին գրավադրման պարտադիր պահանջը կարող է չկիրառվել այն դեպքում, երբ մրցույթի հաղթողի կողմից կներկայացվի մրցույթով օտարված Գույքի արժեքի 100 տոկոսի և ստանձնած ներդրումային պարտավորության գումարի առնվազն 20 տոկոսի հանրագումարի չափով բանկային երաշխիք: 
Նախատեսվող փոփոխությունը համարում ենք խնդրահարույց, քանի որ առաջնային գրավով բանկում գույքի գրավադրման արդյունքում չի բացառվի որոշման 5-րդ կետի 4-րդ ենթակետի «զ» պարբերության համաձայն կառուցվելիք նոր գույքային համալիրը հիմնադրամին չփոխանցելու հնարավոր ռիսկի առաջացումը:  
Ըստ այդմ, առաջարկում ենք նախագիծը համաձայնեցնել հիմնադրամի և ԿԳՄՍ նախարարության հետ:
	



Քննարկվել է։
[bookmark: _Hlk163645806]Նախագծով առաջարկվում է հնարավորություն տալ արդեն իսկ գրավադրված գույքը փոխարինել բանկային երաշխիքով՝ գրավադրված գույքի արժեքի չափի և պայմանագրով նախատեսված տուգանքների (պարտավորությունները չկատարելու դեպքում՝ տուգանքը կկազմի առավելագույնը ներդրումային պարտավորության գումարի 20 տոկոսի չափով)՝ հանրագումարի չափով
[bookmark: _GoBack]Ըստ այդմ նախագիծը լրացուցիչ չի համաձայնեցվել «Ճարտարապետության և շինարարության Հայաստանի ազգային համալսարան» հիմնադրամի և ԿԳՄՍ նախարարության հետ, քանի որ գույքի գրավը բանկային երաշխիքով փոխարինվելու դեպքում բովանդակային առումով փոփոխություն տեղի չի ունենա։
















	          3. Վարչապետի աշխատակազմի իրավաբանական վարչություն
	03.04.2024թ.

	
	N 02/16.11/12074-2024

	Նախագծով նախատեսվում է ՀՀ կառավարության 2023 թվականի օգոստոսի 17-ի N 1411-Ա որոշման մեջ լրացում կատարելու միջոցով գույքի գրավի պարտավորությունը փոխարինել գույքի արժեքի 100 տոկոսի և ստանձնած ամբողջ ներդրումային պարտավորության գումարի առնվազն 20 տոկոսի հանրագումարի չափով բանկային երաշխիքով և նախագծի հիմնավորման մեջ որպես իրավական հիմք վկայակոչված է ՀՀ կառավարության 2023 թվականի նոյեմբերի 30-ի թիվ  2102-Ն որոշումը, որի հավելվածով հաստատված կարգի 3-րդ կետի 3)-րդ ենթակետի համաձայն՝ պետական գույքի մասնավորեցման և օտարման պայմանագրերի առարկան չի համարվում գրավադրված, եթե որոշակի պարտավորությունների դիմաց պետական գույքը վաճառվել է գնահատված շուկայական արժեքի կամ շուկայական արժեքին մոտարկված կադաստրային արժեքի 75 տոկոս և ավելի գնով:
Այս առումով, հարկ է նշել, որ ՀՀ կառավարության 2023 թվականի նոյեմբերի 30-ի թիվ  2102-Ն որոշումը թեև 3-րդ կետի 3)-րդ ենթակետով սահմանում է նման բացառություն, սակայն հետադարձ ուժ չի տալիս վերոնշված կետին, այլ 6-րդ կետով հետադարձ ուժ է տալիս միայն հավելվածի 8-րդ, 10-րդ, 12-րդ, 14-19-րդ կետերին: Հետևաբար, խնդրահարույց ենք համարում սույն որոշման ընդունումը:
	Քննարկվել է։
Նախագծի հիմնավորման մեջ ՀՀ կառավարության 2023 թվականի նոյեմբերի 30-ի թիվ  2102-Ն որոշումը նշված է ոչ թե որպես իրավական հիմք, այլ գործող պրակտիկան ի ցույց դնելու համար, որի դեպքում գրավի փոխարեն կիրառական է նաև բանկային երաշխիքը։
Հիմնավորումը լրամշակվել է, որում ներառվել է նաև ՀՀ կառավարության 2023 թվականի նոյեմբերի 30-ի թիվ  2102-Ն որոշման 3-րդ կետի 5)-րդ ենթակետը՝ համաձայն որի պետական գույքը գնահատված շուկայական արժեքի կամ շուկայական արժեքին մոտարկված կադաստրային արժեքի 75 տոկոսից ցածր գնով մասնավորեցվելու և օտարվելու դեպքում՝ պայմանագրային պարտավորությունների կատարումն ապահովելու նպատակով պետական գույքի մասնավորեցման և օտարման պայմանագրերի առարկան չի համարվում գրավադրված, եթե գնորդը կոմիտե է ներկայացնում պետական գույքի գնահատված շուկայական արժեքի կամ շուկայական արժեքին մոտարկված կադաստրային արժեքի 75 տոկոսի և վաճառքի գնի տարբերության արժեքի չափով բանկային երաշխիք։
Սույն նախագծով առաջարկվող փոփոխությունը գործող կարգի համեմատ շարունակում է ավելի խիստ մնալ, քանի որ  թեև  գույքը օտարվել է գնահատված շուկայական արժեքի 100 տոկոսից բարձր գնով, և գնորդը ամբողջությամբ վճարել է գույքի արժեքը, սակայն գույքը կարող է չհամարվել գրավարդված միայն այն դեպքում, եթե ներկայացվում է բանկային երաշխիք գույքի արժեքի և պայմանագրով նախատեսված առավելագույն տուգանքի հանրագումարի չափով։   




